
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության և Ամերիկայի Միացյալ Նահանգների կառավարության, ի դեմս Հազարամյակի մարտահրավեր կորպորացիայի, միջև կնքված Հազարամյակի մարտահրավեր համաձայնագրի շրջանակներում կնքված պոմպակայանների վերականգնման պայմանագրերի մասով առաջացած վեճերի լուծման հանձնաժողովի ծախսերի Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կողմից ֆինանսավորման նպատակով Հայաստանի Հանրապետության ֆինանսների նախարարությանը 2012 թվականի առաջին կիսամյակում հատկացնել 43,300.0 հազ. դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Կառավարչական ծախսեր» հոդվածով):

2. Հայաստանի Հանրապետության ֆինանսների նախարարին` մինչև 2013 թվականի դեկտեմբերի 1-ը ապահովել 43,300.0 հազ. դրամ գումարի փոխանցումը Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի «ԱՄՆ կառավարության աջակցությամբ իրականացվող Հազարամյակի մարտահրավեր» դրամաշնորհային ծրագրի միջոցների հաշվից պաշտոնական դրամաշնորհների հաշվառման համար գանձապետական միասնական հաշվի Հայաստանի Հանրապետության պետական բյուջեի  համապատասխան ենթահաշվին:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
          ՎԱՐՉԱՊԵՏ





     Տ. ՍԱՐԳՍՅԱՆ
ՏԵՂԵԿԱՆՔ - ՀԻՄՆԱՎՈՐՈՒՄ
<<Հայաստանի Հանրապետության ֆինանսների նախարարությանը գումար հատկացնելու մասին>> ՀՀ կառավարության  որոշման  նախագծի ընդունման անհրաժեշտության վերաբերյալ
Վերը նշված որոշման նախագծի ընդունումը պայմանավորված է Հայաստանի Հանրապետության կառավարության և Ամերիկայի Միացյալ Նահանգների կառավարության, ի դեմս Հազարամյակի մարտահրավեր կորպորացիայի միջև կնքված Հազարամյակի մարտահրավեր համաձայնագրի շրջանակներում կնքված պոմպակայանների վերականգնման պայմանագրերի մասով առաջացած վեճերի լուծման հանձնաժողովի ծախսերի Հայաստանի Հանրապետության ֆինանսների նախարարության <<Արտասահմանյան ֆինանսական ծրագրերի կառավարման կենտրոն>> պետական հիմնարկի կողմից ֆինանսավորման համար 43300.0 հազ. դրամ հատկացնելու անհրաժեշտությամբ:
Այդ կապակցությամբ հարկ է նշել հետևյալը.

1. ՀՄՀ-Հայաստան ծրագրի փակման պլանի վերջնական տարբերակը հաստատվել է ՀՄՀ-Հայաստան ՊՈԱԿ-ի կառավարման խորհրդի կողմից 2011թ. սեպտեմբերի 16-ին, իսկ իրականացման նամակը ստորագրվել է ՀՀ փոխվարչապետ, տարածքային կառավարման նախարար պարոն Արմեն Գևորգյանի կողմից 2011թ. հոկտեմբերի 31-ին: ՀՄՀ-Հայաստան ծրագրի փակման պլանի համաձայն ԱՖԾԿԿ ՊՀ-ի կազմում ձևավորված ծրագրի կառավարման խմբի միջոցով իրականացվելու է ծրագրի շարունակության կառավարումը և վերահսկումը:

2. 2009թ. սեպտեմբերի 30-ին ՀՄՀ-Հայաստան ՊՈԱԿ-ը (այսուհետև` Պատվիրատու) կնքել էր 17 պոմպակայանների վերականգնման պայմանագիր (այսուհետև` Պայմանագիր) Farmex Technologies, Florian Lopez և Gaxieu Engineering ընկերությունների կոնսորցիումի (այսուհետև` Կապալառու) հետ:

Կապալառուի կողմից աշխատանքներն իրականացվել են թերություններով և ուշացումներով, ուստի, ղեկավարվելով Պայմանագրով և Ճարտարագետի առաջարկով, Կապալառուն տուգանվել է 2.4 մլն ԱՄՆ դոլարի չափով:

Կապալառուն ցանկություն է հայտնել վիճարկելու Պատվիրատուի որոշումը և դիմել է Վեճերի լուծման հանձնաժողով` Պայմանագրով նախատեսված կարգով:

Պայմանագրի համաձայն կողմերը պարտավոր են Վեճերի լուծման հանձնաժողովի (այսուհետև` ՎԼՀ) հետ կնքել համապաատասխան պայմանագիր: Պայմանագրի կնքումից հետո` մինչև վեճի լուծմանն անդրադառնալը, Վեճերի լուծման հանձնաժողովը իրեն վճարման ենթակա գումարի 25 տոկոս կազմող գումարի վճարման հաշիվ է ներկայացնում Կապալառուին` պատճենն ուղարկելով Պատվիրատուին: ՎԼՀ-ն պարտավոր է մեկնարկել վեճերի լուծման գործընթացը միայն համապատասխան կանխավճարը ստանալուց հետո: 

 ՎԼՀ-ն իր որոշումը կայացնելուց հետո Կապալառուին ներկայացնում է իրեն ենթակա մնացյալ գումարի չափով վճարման հաշիվ, պատճեն ուղարկելով Պատվիրատուին, որի դիմաց վճարվելուց հետո միայն իր կողմից կայացված որոշումը ենթակա է տրամադրման կողմերին: Ցանկացած վճարման հաշիվ ստանալուց 28 օրվա ընթացքում Կապալառուն պարտավոր է կատարել վճարումներ,  ինչպես նաև դիմել  Պատվիրատուին`  վճարված գումարի կեսը ստանալու համար: Պայմանագրում նախատեսված է, որ ՎԼՀ-ն ցանկացած վեճ լուծելու համար ունի առնվազն 84 օր:

Կապալառուն և Պատվիրատուն համաձայնություն են ձեռք բերել վեճերի լուծումը հանձնել ՀՄԿ-ի կողմից առաջարկված պարոն Քոլին Մարշալին, ով նախկինում հանդիսացել է ՀՄՀ-Հայաստան ծրագրի ճանապարհաշինության ենթածրագրի տեխնիկական աուդիտոր, ինչպես նաև իրականացրել է վեճերի լուծման հանձնաժողովի գործառույթներ ՀՄԿ երկրներում` Մալի և Վրաստան: Պարոն Քոլին Մարշալի օրավարձը կազմում է 2,500 ԱՄՆ դոլար աշխատած օրերի համար, 300 ԱՄՆ դոլար գիշերավարձ` ՀՀ-ում անցկացվելիք յուրաքանչյուր օրվա համար, ինչպես նաև փոխհատուցում բիզնես դասով թռիչքների համար` համաձայն փաստացի վճարված արժեքի: Նախնական հաշվարկներով ՎԼՀ-ին վճարման ենթակա գումարը կկազմի 222,200 ԱՄՆ դոլար, որի կեսը (43300.0 հազար ՀՀ դրամ), FIDIC Yellow Book պայմանագրի ընդհանուր կանոնների հավելվածի 6-րդ կետի համաձայն, ենթակա է վճարման Պատվիրատուի կողմից:

<<Հազարամյակի մարտահրավեր>> համաձայնագրի 5.8 բաժնում ամրագրված է, որ ՀՀ կառավարությունը պարտավոր է ապահովել ցանկացած վճարումը վեճերի և/կամ դատական գործընթացների համար: 

Հաշվի առնելով վերոգրյալը և այն, որ ՀՄՀ-Հայաստան ծրագրի փակման պլանի համաձայն ԱՖԾԿԿ ՊՀ-ի կազմում ձևավորված ծրագրի կառավարման խմբի միջոցով իրականացվում է ծրագրի շարունակության կառավարումը և վերահսկումը` ՀՀ կառավարության պահուստային ֆոնդից տրամադրված 43300.0 հազար ՀՀ դրամ գումարը մինչև 2013 թվականի դեկտեմբերի 1-ը կարող է վերականգնվել ԱՖԾԿԿ ՊՀ-ի կողմից իրականացվող <<ԱՄՆ կառավարության աջակցությամբ իրականացվող Հազարամյակի մարտահրավեր>> դրամաշնորհային ծրագրի միջոցներից ՀՀ ֆինանսների նախարարության համապատասխան ենթահաշվին:

3. Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության ֆինանսների նախարարությանը գումար հատկացնելու համար առկա են բոլոր իրավական հիմքերը: Մասնավորապես <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետը:
ՏԵՂԵԿԱՆՔ
<<Հայաստանի Հանրապետության ֆինանսների նախարարությանը գումար հատկացնելու մասին>> ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման մասին
Վերը նշված որոշման նախագծի ընդունումը չի հանգեցնի ՀՀ 2012 թվականի պետական բյուջեի տարեկան ծրագրային ցուցանիշների ավելացմանը.
ՏԵՂԵԿԱՆՔ
<<Հայաստանի Հանրապետության ֆինանսների նախարարությանը գումար հատկացնելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է <<Հայաստանի Հանրապետության ֆինանսների նախարարությանը գումար հատկացնելու մասին>> ՀՀ  կառավարության որոշման նախագիծը
1. <<Իրավական ակտերի մասին>> ՀՀ օրենք,

2. <<Հայաստանի Հանրապետության բյուջտային համակարի մասին>> ՀՀ օրենք,

3. ՀՄՀ-Հայաստան ՊՈԱԿ-ի կառավարման խորհրդի կողմից 2011թ. սեպտեմբերի 16-ին ստորագրված ՀՄՀ-Հայաստան ծրագրի փակման պլան և ՀՀ փոխվարչապետ, տարածքային կառավարման նախարար պարոն Արմեն Գևորգյանի կողմից 2011թ. հոկտեմբերի 31-ին ստորագրված իրականացման նամակ: 

Ամփոփաթերթ
« Հայաստանի Հանրապետության ֆինանսների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ
	Առարկության, առաջարկության հեղինակը /Առարկության
առաջարկության ստացման ամսաթիվը /
	Առարկության, առաջարկության
բովանդակությունը
	Եզրակացություն

	1
	2
	3

	ՀՀ արդարադատության նախարարություն

04.05.2012թ. 

01/2670-12
	1. Նախագծի հերթական համարից հետո «Ն» տառն անհրաժեշտ է փոխարինել «Ա» տառով, քանի որ որոշումն իր բնույթով հանդիսանում է անհատական իրավական ակտ` հիմք ընդունելով «Իրավական ակտերի մասին» Հայաստանի Հանրապետության օրենքի 2-րդ հոդվածի 5-րդ և 38-րդ հոդվածի 3-րդ մասերը:
	Ընդունվել է: 
Կատարվել է համապատասխան փոփոխություն

	
	2. Նախագծի նախաբանում «3-րդ կետին» բառերն անհրաժեշտ է փոխարինել «3-րդ մասին» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի և ՀՀ կառավարության 2012 թվականի ապրիլի 5-ի N 13 արձանագրային որոշման 199-րդ կետի  պահանջները:
	Ընդունվել է: 
Կատարվել է համապատասխան փոփոխություն նախաբանում








